
Inngangur 
Fjölbrautaskólinn við Ármúla (FÁ) er stór og öflugur framhaldsskóli sem býður upp á mikið og fjölbreytt 

námsframboð og sveigjanleika í námi. Áfangakerfið gerir nemendum skólans kleift að skipuleggja það á 

eigin hraða. Nemendur geta valið úr stúdentsnámi af náttúrufræðibraut, félagsfræðibraut, viðskipta- og 

hagfræðibraut, heilbrigðisvísindabraut, íþrótta- og heilbrigðisbraut auk opinnar brautar. Einnig býður 

skólinn upp á fornám í Námskrafti eða á almennri braut. Listgreinar við skólann eru í mikilli sókn sem sést á 

fjölgun nemenda á listnámsbraut en einnig velja margir nemendur á öðrum brautum að leggja fyrir sig 

listgreinar. Fjarnám FÁ hefur um langt árabil verið stærsta fjarnám landsins þar sem nemendur af öllu 

landinu þreyta lokapróf vor, sumar og haust.  

Ein helsta sérstaða skólans liggur í heilbrigðisgreinum. Í heilbrigðisskóla FÁ er boðið upp á sjúkraliða-, 

heilsunudd-, og tanntæknanám en einnig styttri brautir í starfsnámi. Nemendur sem ljúka starfsnámi geta 

lokið viðbótarnámi til stúdentsprófs. Nemendahópur skólans er afar fjölbreyttur hvað uppruna og aldur 

varðar enda eru einkunnarorð skólans fjölbreytni, virðing og árangur. Skólinn leggur mikið upp úr 

nemendaþjónustu en við hana starfa náms- og starfsráðgjafar, sérkennarar, sálfræðingur auk fjölda 

umsjónarkennara. 

Samkvæmt heimasíðu skólans starfaði 131 starfsmaður við skólann haustið 2025 þar af 18 

stuðningsfulltrúar. Um 70% starfsmanna voru konur en 30% karlar. Kennarar voru um 85 að meðtöldum 

kennslu- og deildarstjórum og kennurum í Námskrafti. Allir kennarar hafa sérhæfingu á því greinasviði sem 

þeir kenna og eru allir með kennsluréttindi. Skólastjórnendur eru skólameistari, aðstoðarskólameistari , 

áfangastjóri, fjarnámsstjóri og fjármálastjóri. Við skólann starfa um fimm náms- og starfsráðgjafar og 

sálfræðingur í hálfu. Enn fremur starfa við skólann bókasafns- og upplýsingafræðingur og skjalastjóri í fullu 

starfi og gæðastjóri í hálfu starfi. Við skólann starfa þrír þroskaþjálfar og þrír fulltrúar á skrifstofu, tveir 

kerfisstjórar, einn kaffiumsjónarmaður og einn umsjónarmaður fasteigna. 

Fyrsti kennsludagur vorannar 2025 var 6. janúar og síðasti kennsludagur 9. maí. Kennsla haustannar hófst 

19. ágúst en síðasti kennsludagur var 9. desember. Skólahald var fellt niður 6. febrúar vegna rauðra 

veðurviðvarana. 

Skólinn fékk afhentan grænfánann í 10. skiptið og hefur haldið honum samfleytt í 20 ár. Starfsmenn skólans 

tóku þátt í alþjóðlegum verkefnum og skólann heimsóttu margir gestir utan úr heimi á árinu. Skólinn hlaut 

viðurkenningu Jafnvægisvogarinnar 2025.  

Nemendur skólans náðu frábærum árangri í Gettu betur en skólinn komst í undanúrslit keppninnar. Skólinn 

komst einnig í undanúrslit FRÍS. Þá sigruðu nemendur FÁ í MEMA-nýsköpunarhraðlinum og nemandi 

skólans hlaut verðlaun fyrir þýskuþraut. Nemendur skólans hittu forsætisráðherra, opnuðu 

myndlistarsýningu og einnig sýningu á verkum um fatasóun undir yfirskriftinni Saumað gegn sóun. Þá 

skipulögðu kvikmyndanemar við FÁ kvikmyndahátíð framhaldsskólanna svo fátt eitt sé nefnt. 

Nemendafélag skólans var svo rausnarlegt að styrkja Barnaspítala Hringsins um 500 þúsund krónur. Athygli 

vakti vorið 2025 þegar þrjár stúlkur sem flutt höfðu til Íslands 2022 útskrifuðust frá skólanum með háar 

einkunnir. 

Árdagur var haldinn fimmtudaginn 27. febrúar, starfsþróunardagar 28. febrúar og 21. nóvember og opið 

hús 18. mars fyrir nemendur í efstu bekkjum grunnskóla. Skólafundur var haldinn 8. október en þá flutti 

Ugla Stefanía Kristjönu- og Jónsdóttir erindið: Ég er eins og ég er. Menntamálaráðherra Guðmundur Ingi 

Kristinsson heimsótti skólann í nóvember ásamt fríðu föruneyti til að kynna hugmyndir um 

svæðisskrifstofur fyrir framhaldsskólastigið. 

FÁ fékk formlega staðfestingu á því haustið 2025 að hann sjái um íslenskukennslu fyrir erlenda nemendur 

sem koma utan hins formlega innritunartíma. Kennslan fer fram í Námskrafti. 

Þegar tölur ársins eru skoðaðar þá eru nokkur atriði sem standa upp úr 

a) Nemendum í dagskóla fækkaði árið 2025 og skólinn tók við færri nýnemum en árin 2023 og 2024, 

þótt fjöldi nýnema sé hár í sögulegu samhengi. Fjöldi AM-nemenda stendur í stað eða óx hægt 

þriðja árið í röð. 

b) Opin stúdentsbraut langstærsta námsbraut skólans hvort heldur er litið til nemendafjölda eða fjölda 

brautskráninga. 

c) Nemendafjöldi í fjarnámi heldur áfram að vaxa og fjölgaði fjarnemum árið 2025 frá árinu 2024. 

Þegar rýnt er í tölur milli áranna 2024 og 2025 eru þrjár meginskýringar á fækkun nemenda í dagskóla. 

Færri nemendur koma úr Reykjavík árið 2025 en 2024 (43 færri milli haustanna). Fleiri nemendur eru að 

útskrifast og þá sérstaklega af opinni stúdentsbraut. Inn í skólann komu færri nýnemar og þá sérstaklega 

nemendur sem fara beint inn í fornám. 

Skýrslan er rituð af gæðastjóra fyrir utan kaflann um alþjóðleg samskipti sem ritaður er af Eddu Láru Kaaber 

umsjónarmanni erlendra samskipta. 

Dagskólanemendur 

Fjöldi  

Gögn um nemendafjölda skólans árið 2025, eins og undanfarin ár, koma frá Hagstofu Íslands og eru 

aðgengilegar í gegnum Innu. Viðmiðunardagsetningar nemendafjöldans voru 25. janúar (vorönn) og 8. 

september (haustönn), u.þ.b. þremur vikum eftir upphaf kennslu. Nemendafjöldi á vorönn 2025 var 792 og 

á haustönn 849. Inni í þessum tölum eru ekki allir nemendur í Námskrafti en Námskraftur tekur við sumum 

nemendum sínum utan hins formlega innritunartíma. Inni í þessum tölum eru heldur ekki AM-nemendur 

sem hófu nám í Námskrafti utan hins hefðbundna innritunartíma. 

2021 2022 2023 2024 2025 

vor haust vor haust vor haust vor haust vor haust 

853 859 773 893 810 917 812 902 792 849 
 

Inni í fjöldatölum fyrir dagskólanema eru nemendur í Námskrafti sem skólinn tók yfir 2024. Þegar tölur yfir 

nemendafjölda eru skoðaðar 10 ár aftur í tímann þá kemur í ljós að haustönnin 2025 var fámennasta við 

skólann og vorönnin sú næst fámennasta. 

Tölur um nemendafjölda er erfiðara að meta með fullri vissu en oft áður. Hluti heilbrigðisskólans er í 

fjarnámi og skólinn hefur tekið yfir kennslu AM-nemenda sem koma til landsins utan hins hefðbundna 

innritunartíma framhaldsskólanna. 

Nýnemar voru 185 þar af 19 af úr Námskrafti 

Fjöldi nýnema 
Með nýnemum er átt við þá nemendur sem fæddir eru 2009. Þótt nýnemar séu færri en árin 2023 og 2024 

þá er fjöldi þeirra áfram hár. 

Haustönn 2020 2021 2022 2023 2024 2025 

Fjöldi nýnema 103 142 166 236 217 187 

 

Um 62% nýnemanna koma úr Reykjavík og 32% annars staðar af höfuðborgarsvæðinu sem er mjög svipað 

og síðast. Um 6% koma svo utan af landi. 

Tæplega 57% nýnema innritaðist í stúdentsnám (flestir á opna braut eða 34). Tæplega 24% innritaðist í 

fornám, rúmlega 4% í  heilbrigðisgreinar og um 8% í listnám og 7% inn á sérnámsbraut. Miklu munar um 

fækkun nemenda á almennri braut en þeir voru 65 haustið 2024 en voru 24 haustið 2025. 

22% nýnema voru nemendur með annað móðurmál en íslensku (AM-nemendur). 

Í sögulegu ljósi eru margir nýnemar sem sækja skólann en þeim fer fækkandi.  

Fjöldi nemenda eftir landshlutum 
Haustið 2025 voru 846 nemendur skráðir póstnúmer samkvæmt gögnum frá Hagstofu Íslands, þar af 517 

(61%) í Reykjavík . Á vorönn voru 788 nemendur skráðir með póstnúmer þar af 480 (61%) í Reykjavík. 

Þriðjungur nemenda kom svo úr nágrannasveitafélögum Reykjavíkur. 

Bæjarfélag vor 2025 haust 2025 

Garðabær 50 48 

Hafnarfjörður 93 89 

Kópavogur 94 111 

Mosfellsbær 25 16 

Seltjarnarnes 8 14 

Samtals 270 (34%) 278 (33%) 

Hlutfallslega fáir nemendur stunda nám við skólann af landsbyggðinni eins og undanfarin ár. Flestir 

nemendur koma af Suðurlandi og Suðurnesjum. 

Landshluti vor 2025 haust 2025 

Austurland 3 4 

Norðurland eystra 4 6 

Norðurland vestra 1 3 

Suðurland 10 10 

Suðurnes 14 20 

Vestfirðir 0 1 

Vestmannaeyjar 2 1 

Vesturland 4 6 

Samtals 38 (5%) 51 (6%) 

Mestu munar um fækkun nemenda úr Reykjavík við skólann milli áranna 2024 og 2025. Árið 2024 komu 490 

nemendur úr Reykjavík að vori og 560 um haustið.  

Skipting nemenda á brautir  
Námsbrautir skólans eru flokkaðar í fornám, starfsnáms og stúdentsnám eins og undanfarin ár. 

Fjölmennasta braut skólans árið 2025 var opin stúdentsbraut sem jafnframt er fjölmennasta námsleiðin til 

stúdentsprófs. Árið 2024 var fjölmennasta brautin almenn námsbraut. Sjúkraliðabraut/sjúkraliðabrú er sem 

fyrr fjölmennasta námsleiðin í heilbrigðisskólanum. Nýsköpunar- og listabraut er fjölmennari en 

félagsfræðibraut sem var fjölmennasta námsleiðin til stúdentsprófs fyrir tilkomu opinnar brautar 2022. 

Hér fyrir neðan eru námsbrautir við skólann sem nemendur voru skráðir á árið 2025 í stafrófsröð ásamt 

flokkun (tegund) 

Braut – heiti 
Tegund  vor 

2025 
haust 
2025 

Almenn námsbraut Fornám 76 36 

Félagsfræðabraut Stúdentsnám 61 67 

Fjarnámsbraut/ótilgreint Ótilgreint 18 12 

Grunnnám heilbrigðisgreina Starfsnám 10 5 

Heilbrigðisritarabraut Starfsnám 5 6 

Heilbrigðisvísindabraut Stúdentsnám 31 39 

Heilsunuddbraut Starfsnám 29 42 

Hugvísindabraut Stúdentsnám 0 0 

Íþrótta- og heilbrigðisbraut Stúdentsnám 28 37 

Lyfjatæknabraut Starfsnám 11 11 

Námsbraut fyrir sótthreinsitækna Starfsnám 2 1 

Námskraftur Fornám 25 40 

Náttúrufræðibraut Stúdentsnám 43 51 

Nýsköpunar- og listabraut Starfsnám 65 75 

Opin stúdentsbraut Stúdentsnám 201 238 

Sjúkraliðabraut Starfsnám 58 63 

Sjúkraliðabrú Starfsnám 5 4 

Sérnámsbraut Sérnámsbraut 38 44 

Tanntæknabraut Starfsnám 35 33 

Viðskipta- og hagfræðibraut Stúdentsnám 44 40 

Viðbótarnám til stúdentsprófs Stúdentsnám 6 3 

Þjónustutæknabraut Starfsnám 1 2 

Samtals 792 849 

Hlutfallsleg skipting í bók- og starfsnám 
Fækkun nemenda við skólann er fyrst og fremst í fornámi ef miðað er við árin 2023 og 2024. Þá tók skólinn 

einfaldlega inn marga nýnema sem höfðu ekki lokið grunnskólanámi að fullu. 

Tegund náms vor 2025 (%) Haust 2025 (%) 

Ótilgreint nám 2,5 1,5 

Stúdentsnám 52,3 55,9 

Fornám 12,8 9,0 

Starfsnám, heilbrigðisbrautir 19,4 19,6 

Starfsnám, nýsköpunar- og 
listabraut 

8,2 8,8 

Sérnámsbraut           4,8 5,2 

Fjölgun nemenda er mest í stúdentsnámi. 

Kynjaskipting -þróun 
Frá og með vorönn 2022 urðu þær breytingar að nemendur gátu gefið upp annað kyn en karlkyn (kk) og 

kvenkyn (kvk).  Sá hópur sem skilgreinir sig utan hins hefðbundna kynjakerfis er áfram fámennur þótt hann 

vaxi hægt. Að öðru leyti er kynjaskipting mjög svipuð og undanfarin ár. 

Kyn vor 2025 (%) Haust 2025 (%) 

KK 41,7 39,5 

KVK 57,7 59,6 

Annað eða ótilgreint  0,6 0,9 

Samtals 100 100 

 

Hlutfall kvenna af nemendahópi FÁ er með allra mesta móti en konur eru að jafnaði 55-60% en karlar um 

40-45%. Hlutur annarra kynja eða þeirra sem ekki gefa upp kyn náði í fyrsta sinn einu prósentustigi á árinu 

2025. 

Kynjaskipting bók- og starfsnám 
Kynjaskipting var mjög svipuð og árið 2024.  Konur voru í meirihluta í öllum greinum, sérstaklega í 

heilbrigðisskóla. 

haust 2025 (%) 

Tegund náms 

KK KVK 

Ótilgreint nám 0,1 1,4 

Stúdentsnám 27,7 27,9 

Fornám 3,8 5,1 

Starfsnám, 
heilbrigðisbrauta 

2,5 17,1 

Starfsnám, 
nýsköpunar- og 
listabraut 

2,5 5,9 

Sérnámsbraut           2,9 2,2 

Samtals 39,5 59,6 

 

 

Meðalaldur – þróun 

Meðalaldur dagskólanemenda var 20,2 ár á vorönn og 20,1 ár á haustönn 2025.  

 

Meðalaldur heilt yfir er áfram frekar lágur í sögulegu samhengi. 

Brautskráðir á árinu – fjöldi og brautir 
Flestir stúdentar útskrifuðust af opinni braut á báðum önnum og fjöldi þeirra jókst mikið miðað við árið 

2024. Flestir úr starfsnámi útskrifuðust af sjúkraliðabraut eins og 2024. Fleiri útskriftir voru árið 2025 en 

árið 2024 og munar þar mestu um stúdenta af opinni braut. 

Braut vor 2025 haust 2025 

Félagsfræðabraut 10 8 

Heilbrigðisvísindabraut 3 0 

Íþrótta- og heilbrigðisbraut 1 1 

Náttúrufræðibraut 6 4 

Viðskipta- og hagfræðibraut 5 4 

Nýsköpunar- og listabraut 6 3 

Opin braut 45 43 

Heilbrigðisritarabraut 1 0 

Heilsunuddbraut 2 7 

Lyfjatæknabraut 4 3 

Námsbraut fyrir 
sótthreinsitækna 

0 1 

Sjúkraliðabraut/sjúkraliðabrú 19 6 

Tanntæknabraut 11 0 

Viðbótarnám til 
stúdentsprófs 

17 15 

Samtals 130 (117) 95 (89) 

 

Tölu innan sviga tákna fjölda einstaklinga en heildartalan er fjöldi brautskráninga. Sveifla í fjölda 

útskriftanema milli vors og hausts bæði í starfsnámi og fjarnámi. Útskriftarárgangurinn vorið 2025 var sá 

stærsti síðan vorið 2021. Útskriftarnemum af opinni braut fjölgar mest milli áranna 2024 og 2025, Alls voru 

útskriftir 51 árið 2024 af opinni braut en eru núna 88. Heildarfjöldi útskrifta árið 2024 var 182 en 225 árið 

2025. Opin braut ein og sér útskýrir því fjölgun útskriftarnema að langmestu leyti. 

Nemendur með annað móðurmál en íslensku (AM-nemendur) 
Á vorönn 2025 voru 169 nemendur með annað móðurmál en íslensku (AM-nemendur) en á haustönn  um 

164. Fjöldi AM-nemenda stendur hlutfallslega í stað og erlendum ríkisföngum sömuleiðis. Í fyrri 

ársskýrslum var stuðst við lista yfir AM-nemendur en í ársskýrslu 2025 voru taldir nemendur sem höfðu 

tekið áfanga fyrir AM-nemendur árin 2023, 2024 og 2025 í fjarnámi, dagskóla og í Námskrafti. Áfangarnir 

eru 24 talsins: ENSK1BF05, FÉLA1AM05, LAND1AM05, LÍFS1AM02, LÍFS1AM03, MYNL1AM05, SAGA1AM05, 

UMHV1AM05, UPPL1AM05, ÍSAN1AA10, ÍSAN1FL05, ÍSAN1GR05, ÍSAN1UN05, ÍSAN1UN10, ÍSAN2BB10, 

ÍSAN2BS05, ÍSAN2GM05,ÍSAN3BÓ05, ÍSAN3CC10, ÍSAN3NB05, ÍSTA1AC05, ÍSTA1AF05 og ÍSTA1AG05. 

Í töflunni hér fyrir neðan má svo sjá hlutfall AM-nemenda skv. ársskýrslum skólans en hlutfallstölu miðast 

við upphaf anna. 

Hlutfall AM-nemenda í upphafi anna 

Önn Vor (%) Haust (%) 

2021  12 

2022 13 17 

2023 19 18 

2024 20 20 

2025 21 19 
 

AM-nemendum við skólann hefur fjölgað mjög mikið á undanförnum árum. Fjölgunin var mest árið 2022 

vegna stríðsins í Úkraínu og komu flóttafólks frá Venesúela. Undanfarin þrjú ár stendur fjöldi AM-nemenda 

nokkurn veginn í stað eða vex hægt. 

Nemendur með 44 erlend ríkisföng voru skráðir í dagskólann haustið 2025 (eins og árið 2024). Ríkisföngin 

voru sem hér segir (fjöldatölur innan sviga): 

Afganistan (12), Albanía (4), Búlgaría (2), Danmörk (1), Egyptaland (2),  El Salvador (1), Filippseyjar (3), 

Frakkland (1), Gana (1), Gambía (2), Grikkland (1), Indland (1), Írak (3), Íran (1), Jemen (5), Kenía (1), Kína 

(1), Lettland (3), Litháen (8), Líbía (1), Mexíkó (1), Nígería (1), Palestína (6), Pólland (36), Portúgal (3), 

Rúmenía (7), Rússland (1), Serbía (1), Síle (1), Slóvakía (1) Sómalía (6), Súdan (1), Suður-Súdan (1), Spánn 

(1), Sýrland (8), Tékkland (1), Taíland (2), Tyrkland (1), Ungverjaland (1), Úganda (2), Úkraína (10), 

Venesúela (16), Víetnam (24) og Þýskaland (4). 

Samtals voru 189 nemendur með erlent ríkisfang í skólanum haustið 2025 eða samtals 22% nemenda. 

Þetta er sama hlutfall og haustið 2024. 

Haustið 2024 voru nemendur frá Hondúras, Ítalíu, Malaví og Nepal en þessi lönd áttu enga fulltrúa haustið 

2025. Nemendur frá Frakklandi, Gana, Slóvakíu og Ungverjalandi voru hins vegar í skólanum haustið 2025 

en ekki 2024. 

Einungis fulltrúa frá Ástralíu og Suðurskautslandinu vantar í nemendahópinn þegar horft er til alls heimsins.  

Fjarnemar 

Fjöldatölur - þróun 

Annir í fjarnámi eru þrjár: vor (V), sumar (S) og haust (H). Tölur fyrri ára eru fengnar úr fyrri ársskýrslum er 

fyrir árið 2025 frá Hagstofu Íslands í gegnum Innu með dagsetningunum: 5. febrúar, 17. júní og 14. 

september 2025. 

2021 2022 2023 2024 
 

2025 

V S H V S H V S H V S H V S H 

1346 981 1099 1300 705 1191 1298 920 1277 1451 1062 1366 1463 1139 1587 

 

Nemendafjöldi að sumri datt niður eftir að sóttvarnaraðgerðum var hætt vorið 2022 en hefur vaxið æ síðan. 

Metfjöldi nemenda var á öllum önnum ársins 2025 sé litið aftur til ársins 2018. Sumarönnin 2025 var 

fjölmennari en mest var þegar heimsfaraldur vegna covid-19 geysaði. 

Alls tóku 103 nemendur í dagskóla FÁ áfanga í fjarnámi vorið 2025 og um 127 um haustið sem er svipaður 

fjöldi og árin 2023 og 2024. 

Fjöldatölur - skipting milli landshluta 
Rúmlega 40% fjarnema komu úr Reykjavík eins og undanfarin ár. Að öðru leyti koma stærstu hóparnir af 

höfuðborgarsvæðinu, Suðurlandi, Suðurnesjum og Norðurlandi-eystra þar sem stórir byggðarkjarnar eru. 

 Bæjarfélag vor 2025 sumar 2025 haust 2025 

 
 
 
 

Landsbyggð 

Austurland 22 25 25 

Norðurland eystra 74 90 86 

Norðurland vestra 10 6 12 

Suðurland 79 48 85 

Suðurnes 
 

78              
 

54 
 

86 

Vestfirðir 11 10 12 

Vestmannaeyjar 5 5 7 

Vesturland 46 37 70 

Samtals af landsbyggð 325 (23%) 275 (24%) 383 (25%) 

 
 
 
Höfuðborgarsvæðið 

Garðabær 50 77 84 

Hafnarfjörður 125 110 161 

Kópavogur 215 155 208 

Mosfellsbær 79 40 71 

Seltjarnarnes 9 11 18 

Samtals af Höfuðborgarsv. utan Rvík. 478 (34%) 393 (35%) 542 (35%) 

Reykjavík 612 (43%) 455 (41%) 628 (40%) 

 
Samtals (nemendur með póstnúmer) 

 
1415  

 
1123 

 
1553 

Kynjaskipting 
Í meðfylgjandi töflu er að finna kynjaskiptingu fjarnema. 

Önn Karlar (%) Konur (%) Annað eða ótilgreint kyn (%) 

Vor 40,6 59,3 0,1 

Sumar 41,1 58,6 0,3 

Haust 38,4 61,4 0,2 

 

Kynjaskiptingin er svipuð og í dagskóla og lítill breytileiki á milli anna. 

Aldursdreifing 
Aldursdreifing fjarnema var mjög svipuð og hún var 2023 og 2024. Þrátt fyrir að margir grunnskólanemar 

sæki í fjarnámið þá er meðalaldur mun hærri en í dagskóla.  

Önn Meðalaldur Miðgildi aldurs Staðalfrávik aldurs 

Vor 23,6 20,0 10,3 

Sumar 23,2 19,0 9,4 

Haust 23,8 20,0 10,3 
 

Skipting skráninga gagnvart lokaprófi 
Nemendur í fjarnámi þurfa að þreyta lokapróf nema í undantekningartilvikum. Lokaprófin eru þreytt  í 

skólahúsnæði Fjölbrautaskólans við Ármúla við Ármúla 12, í öðrum viðurkenndum fræðslumiðstöðvum hér 

heima og erlendis, eða á ræðismannsskrifstofum víða um lönd. 

Hér fyrir neðan er graf yfir skráningar í fjarnám eftir því hvort nemandi mætir í lokapróf, stenst lokapróf 

eða þreytir lokapróf. Niðurstöður eru reiknaðar yfir vor, sumar og haust. 

Rúmlega 60% nemenda þreyta lokapróf alla jafna en rúmlega þriðjungur heltist úr lestinni og mætir ekki til 

lokaprófs.  

Endurheimtur voru með besta móti á árinu og þær bestu síðan að heimsfaraldri vegna covid-19 lauk. Það 

verður að teljast mjög góður árangur í ljósi þess að fjarnemar voru mjög margir á árinu 2025 vor, sumar og 

haust. 

Rekstur 
Rekstrarniðurstaða skólans var neikvæð annað árið í röð. Skólinn á uppsafnaðan hagnað frá undanförnum árum sem 

nýtist vel þegar verr árar. 

 

 

  2021 2022 2023 2024 2025 

Framlag úr 
ríkissjóði skv. 
fjárlögum 

1.533.917.351 1.641.514.431 
 
1.822.761.550 
 

1.992.328.803 

 
2.275.926.377 

Aðrar tekjur 173.159.876 150.895.389 185.262.493 142.333.037 
 

196.150.658 
 

Tekjur samtals 1.707.077.227 1.792.411.842 

 

2.008.024.043 

 

2.134.661.840 

 
 
2.472.077.083 
 
 

      

Laun 1.306.199.461 1.365.611.133 1.506.954.928 1.681.805.661 
 

1.939.118.513 
 

Önnur gjöld 379.520.519 408.080.295 465.561.236 470.685.906 
 

533.265.679 
 

Gjöld alls 1.685.719.980 1.773.691.428 1.972.516.164 2.152.491.567 2.472.384.192 
      

Afkoma fyrir 
fjármagnsliði 

31.109.426 21.357.247 18.720.414 -2.641.697 -307.157 

Fjármunatekjur 
og 
fjármagnsgjöld 

37.365 25.414 32.712 -56.746 

 
-30.050 

Afkoma ársins 31.072.061 21.331.833 18.687.702 -2.698.443 -337.207 

Námskraftur 
Kennsla í Námskrafti byggist á hugmyndafræði um þrískiptingu náms, þar sem áhersla var lögð á sjálfstyrkingu, 

bóklegt og verklegt nám. Flestir nemendur Námskrafts eru með greiningar á borð við ADHD, ódæmigerða einhverfu 

og málþroskaröskun og margir með fleiri en eina greiningu. Þá hafa sumir nemendur langa sögu um skólaforðun úr 

grunnskóla og koma inn í Námskraft með samþætta þjónustu í þágu farsældar barna á 1. , 2. eða 3. þrepi. 

Um 90% nemenda eru 16-18 ára og næstum allir af höfuðborgarsvæðinu. Kynjaskipting var breytileg milli anna. 

Að mati Námskrafts heltust flestir nemendur út úr námi vegna andlegra og félagslegra erfiðleika svo sem kvíða, 

þunglyndis, félagsfælni og fíknivanda. 

Stefnur, áætlanir og verkefni 

Umhverfismál 
Alls voru níu nemendur í umhverfisráði. Sérstaklega var samstarfið gott við aðra Unesco skóla. Ráðið hlaut styrk frá 

Loftslagssjóði Reykjavíkurborgar til átaks um umhverfisvænar samgöngur. Einnig styrkti sjóðurinn fatasóunarherferð 

sem fékk nafnið Saumað gegn sóun. Dagur íslenskrar náttúru var haldinn hátíðlegur, m.a. með gróðursetningu á 

skólalóðinni. Farið var í jöklaferð með öðrum Unesco-skólum undir nafninu Draumur um jökul. Fóru nemendur á 

Sólheimajökul auk fræðslu hjá Veðurstofu Íslands. Á degi fyrir nýnema var haldið flokkunarboðhlaup. Í 

umhverfisvikunni var fjölbreytt umhverfisfræðsla. Fríbúð skólans var opnuð í samstarfi við góða hirðinn. Haldið var 

útgáfuhóf fyrir vefinn Verður heimur betri? frá Unesco skólunum. Skólinn tók þátt í BGreen kvikmyndahátíðinni sem 

haldin var í Portúgal en sú hátíð leggur áherslu á umhverfismál. Keypt voru plokkunarvesti til að fara út með 

nemendur að plokka sem verður sívinsælla meðal þeirra.  

Á haustönn kom starfsmaður Íslenska gámafélagsins í skólann og fór yfir flokkunarmál. Á árinu 2026 er stefnt að 

flokkunarátaki innan skólans. Einnig var talin þörf á að yfirfara grænu skrefin fimm sem skólinn hefur hlotið sem og 

aðgerðaráætlun vegna loftslagsmála.  

Jafnréttismál 
Skólafundurinn 8. október var tileinkaður fræðslu um málefni kynsegin fólks. Það var gert til að vinna gegn bakslagi 

sem er í umræðunni um þennan málaflokk. Ugla Stefanía Kristjönudóttir Jónsdóttir flutti erindi fyrir fullum sal 

nemenda og starfsmanna á vegum Samtakanna 78. Erindið bar heitið: Ég er eins og ég er. Skólinn vildi með þessu 

leggja áherslu að allir eru velkomnir í skólann óháð kyngervi. 

Þann 9. október hlaut skólinn svo viðurkenningu Jafnvægisvogarinnar 2025. Viðurkenninguna hlýtur skólinn fyrir að 

jafna kynjastöðu í æðstu stjórn. Um 90 fyrirtæki hlutu þessa viðurkenningu, 22 opinberir aðilar og 16 sveitarfélög. Til 

stjórnenda við skólann teljast skólameistari (kk), aðstoðarskólameistari (kvk), áfangastjóri (kk), fjármálastjóri (kvk) og 

fjarnámsstjóri (kvk). Stjórnendur við skólann eru því 60% konur. 

Þá varð skólinn í efsta sæti í jafnrétti í flokki stórra ríkisstofnana í Stofnun ársins 2025.  

Alls komu fimm mál inn á borð jafnréttisfulltrúa þar sem kvartað var yfir óviðeigandi hegðun. 

Erlend samstarfsverkefni 
Höfundur: Edda Lára Kaaber 

Skólinn átti í blómlegum samskiptum við umheiminn árið 2025 eins og fyrri ár. Starfsmenn og nemendur skólans voru 

beinir þátttakendur í þremur alþjóðlegum verkefnum: We Shape the Future: Integrating AI, AR, and VR in Education 

sem er nýtt Erasmus+ verkefni á vegum bóknámshluta skólans, Comparing Differences in Healthcare in Europe sem 

er á vegum Heilbrigðisskólans og lauk á árinu, og sjálfbærniverkefnið Second Life. Um tuttugu nemendur fóru í 

skólaheimsóknir og verkefnaferðir erlendis á árinu ásamt nokkrum starfsmönnum og kennurum. 

Í hverjum einasta mánuði komu gestir að heimsækja FÁ. Þetta voru námsráðgjafar, skólastjórnendur, kennarar, 

nemendur og hjúkrunarfræðingar, sem komu til að kynna sér starf skólans. Gestirnir í ár komu frá ellefu löndum: 

Belgíu, Danmörku, Frakklandi, Grikklandi, Ítalíu, Portúgal, Spáni, Svíþjóð, Tékklandi, Tyrklandi og Þýskalandi. 

Tilgangur heimsóknanna var margs konar. Gestir heimsóttu kennslustundir, spjölluðu við meðlimi skólasamfélagsins, 

kynntu sér úrræði gegn brottfalli eða fylgdu starfsfólki skólans við störf (e. job shadowing). Danskir sjúkraliðar komu í 

vinnustaðanám á vegum Heilbrigðisskólans og í september tóku nemendur og kennarar frá Tyrklandi, Grikklandi og 

Ítalíu þátt í verkefnaviku á vegum We Shape the Future þar sem nemendurnir dvöldu hjá fjölskyldum. Að auki komu 

kennarar frá Þýskalandi og Frakklandi í tengslum við Second Life verkefnið. 

Starfsmenn FÁ sóttu ráðstefnu í Austurríki um Erasmus+ verkefni og fóru í job shadowing ferðir til Belgíu og 

Svíþjóðar. Þrír kennarar fóru til Antwerpen til að kynna sér AM braut og fjórir starfsmenn sérdeildar fóru til 

Ängelholm. Kennarar sóttu einnig verkefnafundi á Ítalíu og í Frakklandi. Fimm sjúkraliðanemar fóru til 

Kaupmannahafnar í starfsnám í gegnum Erasmus+ og nemendur fóru til Þýskalands og Frakklands í tengslum við 

Second Life verkefnið. Myndband frá skólanum komst í lokaúrslit alþjóðlegu B-green keppninnar og fimm nemendur 

ásamt tveimur kennurum fóru til Santo Tirso í Portúgal. 

Skólinn er nú með Erasmus+ vottun bæði fyrir starfsnámshlutann og bóknámshlutann sem gerir okkur auðveldara að 

sækja um styrki fyrir námskeið, skólaheimsóknir og þess háttar. Á árinu hlaut skólinn 60.000 evra styrk vegna We 

Shape the Future verkefnisins þar sem þrír skólar og ein ítölsk félagasamtök vinna saman að því að samþætta 

gervigreind, aukinn veruleika og sýndarveruleika í menntun. 

Félagsmál 
Fjölbreyttu starfi var haldið úti bæði á vor- og haustönn. Mikill áhugi er meðal nemenda á að koma að félagsmálum í 

gegnum áfangann NEMÓ2FÁ05. Alls voru um 15 nemendur í áfanganum á vorönn þar af tveir nýnemar. Nemendur í 

áfanganum skipulögðu félagsstarfið en tóku einnig þátt í kynningum á skólanum fyrir grunnskólanema; bæði innan 

skólans og á Minni framtíð. Ball var á vorönninni þar sem framkoma nemenda var til fyrirmyndar. Mest af 

félagsstarfinu var skipulagt með þemavikum þær voru páskavika, valentínusarvika, umhverfisvika, sumarvika og 

árdagsvika á vorönn. Fatamarkaður var starfræktur alla vorönnina. Nördaklúbbur og prjónaklúbbur hittust reglulega. 

Nördaklúbburinn var með aðstöðu í A101 og A102 og prjónaklúbbur hittist á bókasafninu. Arney Karlsdóttir sigraði í 

söngkeppni FÁ 2025. 

Skólinn fór í nýnemaferð í Lækjarbotna og nýnemaball var haldið 10. september í Víkinni með Borgó, Tækniskólanum 

og FMOS. Klúbbastarf datt niður á haustönn. Fótboltamót var haldið með FB í annað sinn. Hin árlega skautaferð 

nemenda var 29. september. Þemavikur að hausti voru Willy Wonka-vika, Halloween-vika, umhverfisvika, 

keppnisvika og jólavika. Hópur útskriftanemenda vann að skipulagningu útskriftaferðar með félagsmálafulltrúa. 

Forvarnarmál 
Að forvarnarmálum er staðið á svipaðan hátt og félagsmálum. Áhersla er á þemavikur og þemadaga. Voru viðburðir 

tengdir forvörnum vegna forvarnaviku, íþróttaviku auk bleika og gula dagsins. 

Alls komu 10 mál upp vegna brota á skólareglum inn á borð forvarnafulltrúa. Öl vegna þess að nemendur voru að 

veipa á skólalóðinni. 

Reglulega var rætt um að banna orkudrykki í skólanum. 

Setrið 
Setrið er lesstofa sem er opin á skólatíma. Þar veita kennarar og nemendur námsaðstoð. Stundatafla setursins 

haustið 2025 var þessi. 

 

Lokaorð 
Starf Fjölbrautaskólans við Ármúla var með svipuðu sniði og árið 2024. Fjarnám skólans heldur áfram að vaxa og er 

nemendafjöldi í hæstu hæðum allar annir. Nemendum í dagskóla fækkaði á árinu 2025. Fjöldi AM-nemenda við 

skólann stóð í stað frá árinu 2024. Skólinn hélt úti blómlegu félagsstarfi. Nemendur stóðu sig vel í Gettu Betur, FRÍS 

og MEMA-nýsköpunarhraðlinum svo fátt eitt sé nefnt. Skólinn fékk Grænfánann afhentan í tíunda sinn og varð efstur 

í jafnréttismálum í Stofnun ársins 2025.  

 

 

 

Reykjavík í september 2026 

Unnar Þór Bachmann 

Gæðastjóri 

